
Prosiect Celfyddyd yn y Gymuned yn bwrw ati yn Llandysul

Rheolir y prosiect gan gorff diwylliannol a chelfyddydol lleol, sef Theatr Byd Bychan (Small World Theatre), ac yn ddiweddar penodwyd Julie Evans yn Rheolwr Prosiect.  Dywedodd hithau ar ôl cael ei phenodi,
“Rwyf wrth fy modd yn cael ymuno â Theatr Byd Bychan ar adeg mor gyffrous yn ei datblygiad ac i fod yn rhan o brosiect newydd bywiog ac arloesol yng Ngheredigion.  Mae prosiect Corlan yn gyfle gwych i bobl Llandysul gael dod yn rhan o rywbeth sy’n greadigol ac yn hwyl.”

Mae gan Theatr Byd Bychan hanes cryf o weithio ag unigolion a chymunedau lleol ar brosiectau yn ymwneud â’r celfyddydau yma yng Nghymru a thramor. Cynhwysiad cymdeithasol yw pwyslais y rhan fwyaf o waith y Theatr yn ei brosiectau diweddar yng Nghymru, megis bu i Brosiect Celf Ridgeway (RAP) yn Aberteifi gynhyrchu cewri, gwisgoedd a mygydau gwych ar gyfer gŵyl flynyddol Afon a Bwyd Aberteifi. 
I lansio’r prosiect, bydd Theatr Byd Bychan yn llwyfannu perfformiad rhad ac am ddim o’u sioe newydd sbon ‘Cot Myrddin’ yn Llandysul yn y Flwyddyn Newydd.   Ar ôl y sioe, bydd cyfle i bobl rannu eu syniadau ac i ddatblygu cynlluniau ar gyfer prosiect Corlan. 

I gael rhagor o wybodaeth ynghylch y prosiect, cysylltwch â Julie Evans ar 01239 615952.  Bydd Corlan hefyd yn arddangos yn Ffair Nadolig Llandysul, sydd yng Nghanolfan Ieuenctid Tysul nos Wener 24ain Tachwedd o 6 o’r gloch yr hwyr. 

ENDS
Penawdau i’r lluniau:  1. Julie Evans, Rheolwr Prosiect Corlan, Theatr Byd Bychan
2. Parêd gwisgoedd yng Ngŵyl Afon a Bwyd Aberteifi.

Mae prosiect celf yn y gymuned newydd ar gyfer trigolion Llandysul wedi denu £51,000 yn ddiweddar o Gronfa Gymdeithasol Ewrop (ESF) Amcan 1. Enw’r prosiect yw Corlan, sy’n golygu lloc neu ffald, ac mae’n brosiect unigryw a fydd yn rhoi’r cyfle i bobl Llandysul gymryd rhan mewn amrywiaeth o weithgareddau a gweithdai celfyddydol yn ystod y misoedd nesaf.

















FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:

